
Go ya ngakeng go na le go tshosa!
A Bora,ka thuso ya Baba le Jojo,  

a ka tlogela go boifa?

Bora o ntse kwa tliliniking  
le Baba.  

Jojo, tshwene ya gagwe ya 
setshamekisi, le yona e tlile. 

Jojo o robetse mo kgetsaneng 
ya ga Bora.



“Ga ke rate dinnalete. Di 
utlwisa botlhoko!” ga bua Bora.



“Lemao le go thusa go fola. 
Go siame go tshoga, Bora. 
Baba o tla nna fano le wena. 
Le Jojo tota.” 



“Bora Baraka!” 
lentswe le le  
kwa godimo  
la goeletsa.

“A re tsamaye 
Bora,” ga bua 
Baba.

“Ke nako  
ya gago.”

“A re tle gape kamoso 
Baba!” ga bua Bora.



“Gakologelwa se Baba 
a rileng o tla se go naya 
morago ga go nna pelokgale 
le go tlhabiwa lemao?”  
Baba a botsa.

“Lolipopo e khibidu!
Go siame, ke a tla” ga  
bua Bora.



Ngaka ya nyenya le Bora.  
“A ke tshwene ya gago? A re  
ka e tlhatlhoba?”  
a botsa.

Bora o leba Baba, 
morago Jojo, mme 
a dumela. 



“Jaanong, ke nako ya gago,” 
a rialo.

“A o tla nthusa go tlhaba 
tshwene ya gago lemao le 
lennye gore e ikutlwe botoka?” 
ga botsa ngaka.



“TOOP!” ga bua ngaka fa 
e tlhaba Jojo wa tshwene 
lemao.



“Jaanong, ke nako ya gago.  
A ke mogaka mo sekipeng  
sa gago?” ya botsa.

“TOOP!” ya rialo fa e tlhaba 
Bora lemao.



“Itšhuu!” Bora a goeletsa.

“Hey, go ne go se maswe jalo!”



“Ke a itse gore go 
botlhokonyana, fela re 
feditse e bile o ne o le 
pelokgale!” ga bua ngaka.



“Lolipopo e le 
nngwe e khibidu 
e ya go Bora 
wa rona yo o 
pelokgale!”






